
's Stanserhorn

Dr Seppetoni und sii Schatz,
si hend e miäde Rigge,
vom Tanz im rote-n-Ochse Chatz
und wend nid goge ligge.
Es meinid drumm diä junge Liit
fir z'schlaafe siig es schaad um Ziit.
Eh nu, si bliibid uif bis morn
und fahrid de uf's Stanserhorn.

Am See und i dr Aare nah,
da liid dr Näbel dicke.
Scho lang hend's nimme Sunne gha,

er tued si schiär vertricke.
Im Näbel und demm choge Gstank,
da wird bimeid e jede chrank.
Isch Sunne-n-obe-n-uise morn
de fahrid si uf's Stanserhorn.

Will ebber ruichi Zagge gseh,

e scheeni Uissichd gniässe,
dr Sunneglanz uf Gletscherschnee
und hibschi Blueme spriässe.
Dä cha dur obsi ohni Miäh,
im Hui dr dicke Lufd ertfliäh.
Eh, wart nid lang und chum doch mc
is luiter Liächd uf's Stanserhorn.

J. v.

